
Vishnuproktam Shiva Stotram

విష్ణుప్రోక్తం    శివస్తోత్రమ్

విష్ణురువాచ  ।
కృత్వాపి సుమహత్పాపం యస్త్వాం స్మరతి మానవః ।
ఆధారం జగతామీశ తస్య పాపం విలీయతే ॥ ౩౪॥
యథా తమో న తిష్ఠేత  సన్నిధావంశుమాలినః ।
తథైవ  తవ యో భక్తః పాపం తస్య వ్రజేత్క్షయమ్   ॥ ౩౫॥
యశ్చిన్తయతి పుణ్యాత్మా తవ పాదామ్బుజద్వయమ్ ।
బ్రహ్మహత్యాకృతమపి  పాపం తస్య వ్రజేత్క్షయమ్   ॥ ౩౬॥
తవ నామానురక్తా వాగ్యస్య పుంసో జగత్పతే ।
అప్యద్రికూటతులితం  నైనస్తమనుబాధతే   ॥ ౩౭॥
పరమాత్మన్పరన్ధామ  స్వేచ్ఛాభిధృతవిగ్రహ  ।
కుతూహలం తవేశేదం కృపణాధీనతేశ్వర ॥ ౩౮॥
అద్య ధన్యోఽస్మి దేవేశ యత్ర పశ్యన్తి యోగినః ।
పశ్యామి తం జగన్మూర్త్తిం పరమేశ్వరమవ్యయమ్ ॥ ౩౯॥
అద్య మే పరమో లాభస్త్వద్య మే మఙ్గలం  పరమ్ ।
తం దృష్ట్వామృతతృప్తస్య  తృణం స్వర్గాపవర్గకమ్   ॥౯.౪౦॥
ఇత్థం  వదతి గోవిన్దే విమలా పద్మయా తయా ।
మనోరథవతీ నామ భిక్షా పాత్రే సమర్పితా ॥ ౪౧॥
భిక్షాటనాయ దేవోఽపి నిరగాత్పరయాముదా ।
అన్యత్రాపి  మహాదేవో భైరవశ్చాత్తవిగ్రహః   ॥ ౪౨॥
దృష్ట్వానుయాయినీం  తాన్తు సమాహూయ జనార్దనః  ।
సమ్ప్రార్థయద్బ్రహ్మహత్యాం  విముఞ్చ త్వం త్రిశూలినమ్  ॥ ౪౩॥
ఇతి శివపురాణే శతరుద్రసంహితాయాం  నవమాధ్యయాన్తర్గతం

విష్ణుకృతం  శివస్తోత్రం  సమాప్తమ్ ।

విష్ణుప్రోక్తం    శివస్తోత్రమ్

శివపురాణ । శతరుద్రసంహితా  । అధ్యాయ ౯/౩౪-౪౦॥

